
Uttale til høyring og offentleg ettersyn av planprogram kommuneplanen sin

arealdel - Osterøy kommune og melding oppstart av planarbeid

Vi syner til mottatt brev datert 01 .03.2022 vedrørande høyring og offentleg ettersyn av

planprogram for kommuneplanen sin arealdel. Utsett uttalefrist er satt til 1 9.04.2022.

Om planarbeidet skriv Osterøy kommune:

«Føremålet med planprogrammet er å styrke den innleiande fasen av planarbeidet.
Planprogrammet skal legge til rette for ei brei og open drøfting av kva premissar og rammer
som skal være styrande for planarbeidet. Avklaring av behovet for utgreiingar vil være ein
viktig del av arbeidet med planprogrammet.
Planprogrammet skal gi grunnlag for langsiktig og positiv samfunnsutvikling i kommunen
både med omsyn til næringsutvikling, busetnad og naturmangfald.»

Statens vegvesen si rolle i planlegginga

Statens vegvesen har ansvar for at føringar i Nasjonal transportplan (NTP), statlege

planretningslinjer for samordna bustad -, areal- og transportplanlegging, vegnormalane og

andre nasjonale og regionale arealpolitiske føringar blir ivaretatt i planlegginga. Statens

vegvesen sitt samfunnsoppdrag er «å utvikle og leggje til rette for eit effektivt, tilgjengeleg,

sikkert, og miljøvennleg transportsystem».

Vi uttalar oss som forvaltar av riksveg på vegner av staten, og som statleg fagmyndigheit

med sektoransvar innanfor vegtransport. Statens vegvesen sitt sektoransvar for vegnettet

inneber eit overordna ansvar for at trafikksikkerheit, klima- og miljøomsyn, og heilskapleg

bypolitikk blir ivaretatt i alle planforslag som vedkjem samferdsel. Dette gir oss rett til å

stille krav til både statlege, fylkeskommunale og kommunale vegar, gater og løysingar for

gåande og syklande. Statens vegvesen si rolle i denne saka er som stateleg fagmynde innan

trafikktryggleik.

Nasjonal Transportplan (NTP)

I NTP er det viktig at forholda blir lagt til rette for at born kan ferdast trygt mellom annet til

og frå skule. Skulevegen gjev born viktig trafikktrening, samtidig som sykling og gonge

har miljømessige fordelar og er ei viktig folkehelsetiltak. Utbygging og utbetring av gong-

og sykkelvegar, samt oppgradering av haldeplassar, er viktige tiltak som bidrar til økt

trafikktryggleik og god ferdsel for barn og unge.

Ein viktig del av arbeidet for å nå måla om lågare bilandel er å følgje retningslinjer for

samordna bustad-, areal- og transportplanlegging som blant anna framhevar at

«Utbyggingsmønster og transportsystem bør fremje utvikling av kompakte byar og

tettstadar, redusere transportbehovet og legge til rette for klima- og miljøvennlege

transportformer».

Eit anna ledd i arbeidet er å sørge for at tilbodet til mjuke trafikantar og kollektivreisande er

av høg standard med tanke på trafikktryggleik, ferdsel og attraktivitet. At tilboda

opplevast som trygge og attraktive er ein essensiell faktor som fører til meir miljøvennleg

reising. Vegnormalen (N1 00 Veg- og gateutforming) er heimla i veglova § 1 3, og er ein del

av regelverket som søker å ivareta slike interesser. Trafikktryggleik og ferdsel for

alle trafikantgrupper ligg til grunn for dei tekniske krava til utforming som denne handboka

gir ein oversikt over.

Uttale

Ei viktig målsetning i arbeidet med planprogrammet er å legge til rette for vidare utvikling av

Osterøy kommune som ein attraktivt stad å bu og opphalde seg, som å gå på skule, arbeide

og handle med meir. Osterøy kommune har etter det vi kan sjå gjort eit godt arbeid med

tanke på å sikre medverknad frå ulike interessegrupper i dette planarbeidet.

Planprogrammet skal saman med kommuneplanens arealdel avklare framtidig arealbruk og

utnyttingsgrad innanfor kommuneplanen. Det skal også vidareføre dei deler av gjeldande

planar som framleis skal leggjast til grunn ved vidare utvikling, og vil fastsette nye rammer

og føresegner for areal der det er ønskeleg å leggje til rette for endringar.

Av arealstrategien går det blant anna frå at det skal avsetjast nødvendig areal til offentleg

infrastruktur i samanheng med nye byggeområder. Dette er positivt. Hovudtyngda av

bustadutviklinga bør skje i regulerte områder i tilknyting til kommunesenteret og de lokale

sentera i tråd med BATP.

Samtidig vert det nemnd at kommunen har fleire regulerte bustadområde som ikkje blir

bygd ut mellom anna av di rekkjefølgjekrava er for store til at det blir lønnsamt. For å sikre

at det skjer utvikling i bygdene vil desse områda bli vurdert gjort om til LNF-spreidd

område. Dette meiner vi er et uheldig plangrep då LNF-spreidd ofte ikkje gjer grunnlag for

finansiering av naudsynt infrastruktur og utbygging og trafikksikre løysingar for

køyretrafikken, gåande og syklande gjennom rekkefølgjekrav ved utbygging av områda.

Områda som er aktuell å omdisponera kan innehalde store mengder bustadsreserver. Kva

kriterium skal leggjast til grunn for å kunne byggje slike stadar?

Det er naudsynt å skapa samanhengane gang- og sykkelvegnett jamfør grøn mobilitet og

trygg ferdsel for mjuke trafikantar.

Det er viktig at det blir lagt til rette for gjennomføring av ein heilskapleg trafikal løysing i

senterområda. I det videre planarbeidet må ein ha stort fokus på korleis ein gjennom

rekkefølgjekrav eller utbyggingsavtale sikrar trafikksikre løysningar for køyreveg, kollektiv

og tilbod for mjuke trafikantar.

Det må planleggast universell utforming av ferdselsrom, som er viktig for rørslehemma som

eldre og rullestolbrukarar. Dette skal også gjelde svaksynte, blinde, døve og andre med

handikap.

Det må også i området der det planleggast næringsområde eller massedeponi, være

tilrettelagt for den trafikkmengda som område er planlagt for. Rekkefølgjekrav som

avkøyrselpunkt, kryssløysingar og vegutbetringar med tilbod for mjuke trafikantar må

knytast til igangsetjingsløyve for å sikre trygg ferdsel i anleggsperioden og ferdig utbygd

areal.

Samfunnsdelen slår fast at Osterøy skal vere ein føregangskommune i ivaretaking av

arealressursar. Osterøy kommune skal gjennom sin arealbruk sikre det lokale

naturmangfaldet. Dette er nedfelt som mål i samfunnsdelen.

Statens vegvesen har i uttale til samfunnsdelen påpeika at ein generelt bør i

kommuneplanarbeidet legge til rette for vekst og arealbruk som bidreg til auka bruk av

gang- og sykkel og kollektivtransport, saman med etablering av eit attraktivt gang- og

sykkeltilbod og sterke kollektivaksar. Vekst og arealbruk bør ikkje bidra til arealspreiing.

Lokalisering av funksjonar og idrettsanlegg bør lokaliserast slik at dei bidreg til å redusere

transportbehovet og ikkje legg opp til vekst i personbiltrafikken.

Planen må løyse langsiktige behov for bustader gjennom fortetting i tettstader som Lonevåg,

Haus, Valestrand/Hauge og Fotlandsvåg. Det er ei sentral målsetting å finne heilskaplege

løysingar i høve infrastruktur, busetnad, sentrumsutvikling med meir.

Planprogrammet føreslår utbygging i og rundt kommunesenter, områdesentra og bygder.

Det er difor viktig med sterkt fokus på mjuke trafikantar der utbygginga skjer.

Oppsummering og konklusjon

Osterøy kommune synleggjer godt intensjon om å legge til rette for ein attraktivt kommune.

I det vidare arbeidet med planprogrammet og kommuneplanens arealdel er det viktig at ein

avklarar korleis utviklinga av sentrumsområdet kan bidra til utvikling av trafikksikre veg- og

trafikkløysingar som bidrar til å auke bruken av gonge, sykkel og kollektivtrafikk i samsvar

med nullvekstmålet.

Statens vegvesen har forståing for at det er behov for å halde liv i bygder, men er

samstundes generelt negativ til bruk av arealføremålet LNF spreidd i kommuneplan, da dette

kan vanskeleggjere moglegheitene for å sikre naudsynt infrastruktur, og trafikksikre

løysingar for køyretrafikk og gang- og sykkeltrafikk.

Med helsing

Frode Moen Aarland

seksjonsleiar Lars Ottar Sagstad

overingeniør

